
Resumo: A triloxfa Qatsi, dirixida por Godfrey Reggio nas tres tltimas décadas do
século xx e composta por Koyaanisqatsi (1982), Powaqqatsi (1988) e Nagoyqatsi
(2002), supuxo un cambio de paradigma no xeito de filmar o noso contorno e a
nosa relacion con el, asumindo unha I6xica posthumanista no seu achegamento.
A través da experimentacion técnica e narrativa, modificando a escala temporal e
espacial 4 que temos acceso como seres vivos, permitenos unha comprensiéon moi-
to maior dos cambios que ocorren no mundo e unha reflexién, sen verbas, sobre o
camifio que deberiamos tomar a nivel global, mais tamén local. Asi, afonda na pe-
gada humana e na evolucion tecnoléxica relaciondndoa co ecoloxismo. Neste arti-
go tentamos atopar esas reflexions e a sta relacion real co posthumanismo. Ao
mesmo tempo, pretendemos aplicar esas l6xicas de comprensién do mundo 4 evo-
lucién da relacion coa natureza tanto en Galiza como en Portugal ao longo do ul-
timo medio século.

LA TRILOGIA «QATSI». UNA ANALISI DE L'EQUILIBRI DE LA VIDA
DES D'UNA PERSPECTIVA POSTHUMANISTA I EL SEU REFLEX EN LA REALITAT
pE GALicIA 1 PORTUGAL
Resum: La trilogia Qatsi, dirigida per Godfrey Reggio en les tres tltimes décades del
segle xx i composta por Koyaanisqatsi (1982), Powaqqatsi (1988) i Naqoyqatsi (2002),
va suposar un canvi de paradigma en la forma de filmar el nostre entorn i la manera
com ens hi relacionem, assumint una logica posthumanista en I'enfocament. A través
de l'experimentaci6 tecnica i narrativa, modificant l'escala temporal i espacial a que
tenim accés com a éssers vius, ens permet una comprensié molt millor dels canvis
que succeeixen en el moén i una reflexi6, sense paraules, sobre el camf que hauriem
de prendre a escala global, i també local. Aixi, aprofundeix en I'empremta humana
iI'evoluci6 tecnologica relacionant-les amb l'ecologisme. En aquest article intentem
trobar aquestes reflexions i la seva relacié real amb el posthumanisme. Al mateix

temps, volem aplicar aquestes logiques de comprensié del moén a I'evolucié de la re-
laci6 amb la natura tant a Galicia com a Portugal al llarg de 'dltim mig segle.
PARAULES cLAU: Koyaanisqatsi; trilogia Qatsi; Godfrey Reggio; posthumanisme;
documental; cinema experimental; ecocinema.

THE “QATSI” TRILOGY. AN ANALYSIS OF THE BALANCE OF LIFE FROM
A POSTHUMANIST PERSPECTIVE AND ITS REFLECTION ON THE REALITY
oF GALICIA AND PORTUGAL

AsstracT: The Qutsi trilogy, directed by Godfrey Reggio throughout the last three
decades of the twentieth century and formed by Koyaanisqatsi (1982), Powagqatsi
(1988) and Naqoyqatsi (2002), created a new paradigm in how we film our environ-
ment and our relationship with it, assuming a posthumanist logic in its approach.
Through technical and narrative experimentation, modifying our perception of
time and space, it gives us a better understanding of the changes taking place in
the world and a consideration, without using any words, of the path we should be
taking both globally and locally, creating a narrative that relates the human foot-
print, technological evolution, and the relationship to ecology. This article exam-
ines those considerations and their true relationship to posthumanism, while at
the same time considering world comprehension logics with regard to nature both
in Galicia and in Portugal during the last half century.
Keyworps: Koyaanisqatsi; Qatsi trilogy; Godfrey Reggio; posthumanism; docu-
mentary; experimental cinema; ecocinema.

INTRODUCION

A triloxia Qatsi, que recolle o seu nome da lingua hopi' —na que signi-
fica vida—, é un proxecto a0 mesmo tempo ambicioso e experimental,
que escapa dos estereotipos narrativos para probar novas lifias formais
na stia proposta, mais sen perder en ningiin momento o foco no princi-
pal que quere contarnos: o impacto humano no mundo e o xeito de evo-
lucionar que temos como especie. E curiosa, e destacdbel, a distancia
temporal entre o primeiro dos filmes, Koyaanisqgatsi, estreado en 1982
(pese a que a filmacién comezara en 1975) e o derradeiro, Nagoyqatsi,

' Unbha tribo cuxo territorio se estende maioritariamente por Arizona.

que verfa a luz en 2002. Unha distancia na cal é preciso asumir como
espectadores unha comprensién da brutal evolucién no mundo e nas
sociedades humanas, comezando pola revolucién informatica e pasan-
do pola revision das politicas occidentais cara ao neoliberalismo, con
toda a afectacion a respecto do clima e das relacions coa natureza que
ambos acontecementos suporian.

Koyaanisqatsi (cuxa traducion viria a ser Vida sen equilibrio) nacia,
como comentabamos, a comezos da década dos oitenta. Mediante acele-
racion de planos, time-lapses, planos aéreos imposibeis e xustaposicion de
imaxes da natureza, o espazo urbano e algtins planos concretos nos que se
centraba na figura humana, trafa unha narrativa baseada unicamente no
visual e no musical, combinando a experimentacién da imaxe coa banda
sonora composta ex profeso por Phillip Glass, evitando calquera tipo de
explicacion textual ou didlogo. A aceleracion dos tempos fai de espello no
que se reflicte a aceleracion do xeito de vivir a vida na sta contempora-
neidade con respecto a periodos anteriores. Unha aceleracion que nos
leva por oposicion ao proposto, seis anos mais tarde, por Powagqqatsi (tra-
ducido coma Vida en transformacion), no que Godfrey Reggio abandona o
contorno natural para fixar a stia mirada na vida humana en zonas subde-
senvolvidas nas que a contraposicién natureza-humanidade é moito me-
nos marcada que nos Estados Unidos nos que viaxabamos no primeiro
filme. Por dltimo, e xa con case década e media de separacion, en Na-
qoyqatsi (que significa Vida como guerra) voltaba a unha nova reformula-
ci6n no seu discurso sobre a presenza do ser humano no planeta, aproxi-
mandose a unha visién moito mdis experimental e procurando unha
narrativa na que o importante estd na trucaxe visual e na mostra posmo-
derna de imaxes sacadas de medios de comunicacién e de creaciéns in-
formadticas. Porén, a distancia temporal provoca, ademais da evolucién
tecnoldxica da que Reggio dd conta, un cambio no paradigma vital dos e
das habitantes de occidente, aumentando a velocidade de vida a medida
que se reducen os tempos de transmisién de datos e comunicacions.

Deste xeito, a través da triloxia Qatsi, Reggio ofrécenos unha revi-
sion da figura humana nas tres tltimas décadas do século xx desde
unha narrativa experimental e complexa. Mais, lonxe de pretender ob-

servar e analizar en profundidade os acertos e posibeis erros formais do
seu traballo filmico, nesta investigacién queremos preguntarnos como
¢ a vision de fondo que ofrece o director nacido en Nova Orledns en
1940 desde a perspectiva mdis achegada 4 critica ecoloxista da activida-
de da nosa especie, e canto influiu a obra non s6 no imaxinario colecti-
vo, senén na narracion cinematografica en traballos semellantes, como
son os da triloxia Chronos, Baraka e Samsara, dirixidos por Ron Fricke,
director de fotografia da primeira parte da triloxia Qatsi. Tamén, e dada
a loxica espacial desde a que esta investigacion nace, pretendemos fa-
cer unha reflexion sobre como a critica de Reggio se ve reflectida na
realidade galega e portuguesa no case medio século que pasou dende o
comezo da producién de Koyaanisqatsi.

Para isto, a nosa lifla de traballo consistird nunha an4lise da mensa-
xe que podemos entender a partir da revision da triloxia como unha
obra conxunta ideada e traballada a través de mdis dun cuarto de sécu-
lo, achegdndonos 4 relacion das tres obras e ao didlogo que as stas na-
rrativas estabelecen entre si e co seu publico potencial. A partir desta
analise, poderemos comprender que postura filoséfica recollen os tres
filmes respecto 4 loxica ambientalista e posthumanista. Tentaremos,
ademais, desvelar como se aproximan 4 visién ecol6xica do planeta Te-
rra, e formularemos unha posibel lectura das suas teses respecto 4 evo-
lucion do problema climético e a influencia humana no seu desenvol-
vemento a través da nosa explotacién do contorno natural, razoando a
stia postura dentro do que podemos considerar ecocinema e centrando
a nosa observacion en correspondencia coa nosa realidade inmediata
dentro da Galiza e Portugal, empregando para iso estudos analiticos so-
bre a evolucién na forma de vida e a relacion da poboacién coa nature-
za dentro destes dous territorios.

A TRILOXIA

Desde a stia estrea en 1982 despois de sete anos de producién rodando
en mdltiples espazos naturais e urbanos de Estados Unidos, ademais da

Abriu, 11 (2022): 155-172
ISSN: 2014-8526, e-ISSN: 2014-8534



A triloxia Qatsi 159

seleccién de planos de arquivo como o despegue dun foguete da NASA,
a visién de Koyaanisqatsi como obra de culto do cinema de vangarda é
indubiddbel. Referencias a ela en multiples medios, desde episodios de
series de television coma The Simpsons até videoclips como o do tema
Ray of Light de Madonna, ou homenaxes como a curta feita por Jesse
England en 2016 Koyaanistocksi, que recreaba o trdiler orixinal substi-
tuindo as imaxes por videos de stock para amosar a importancia da obra
de Reggio na visién actual do mundo e facer «a testament to Reggio’s
influence on contemporary motion photography, and the appropriation
of his aesthetic by others for commercial means» (England, 2016), son
suficientes exemplos como para reforzar a nosa afirmacién. Non tanto
se pensamos nas outras ddas entregas da triloxia, moito mdis menospre-
zadas pola repeticién de férmulas e por ofrecer unha narrativa, se cabe,
menos clara do que facia Koyaanisqatsi. Con todo, a forza da experi-
mentacion narrativa a través da mestura de imaxes espectaculares e
musica, escapando da linguaxe falada, xa fosen didlogos, narracién en
off ou texto escrito, unirfa a triloxia como un conxunto que chegaba a
crear un discurso comtn que non debemos desbotar.

Se nos pechamos na perspectiva que aqui buscamos, que é a da vision
posthumanista da relacion entre a persoa e a natureza a través da critica
ecoloxista, ¢ importante ter en conta a diferenza abismal que hai entre o
tratamento da primeira entrega e as outras ddas. Se ben en Koyaanisqatsi
a base € a contraposicion da vida serena e apracibel da natureza en rela-
ci6n 4 velocidade endiafiada da vida na cidade, veremos que nas outras
duas pezas a tendencia estd mdis centrada na propia evolucion da socie-
dade e na explotacién do ser humano polo ser humano. Para esa loxica
humano-natureza, o que propon Koyaanisqatsi ¢ unha mostra de desertos
e parques nacionais estadounidenses que se mestura pouco a pouco con
escenas da vida diaria en cidades como Nova lorque, Chicago ou San
Francisco, introducindo ademais imaxes de arquivo desbotadas de filmes
ou cedidas, como xa comentamos, por organismos oficiais como a NASA.
Todo iso cunha montaxe feita a catro mans polo director de fotografia Ron
Fricke e Alton Walpole que se presenta poética, aproveitando o especta-
cular do filmado e a forza que provoca a diverxencia entre os espazos.

Se ben as imaxes nos espazos naturais tenden 4 procura do paisaxis-
tico e a un ritmo pausado —sen renunciar a buscar a beleza a través de
espectaculares time-lapses con movementos de cdmara incluidos—, os
momentos nos que entramos no urbano son moito méis complexos. Ne-
les, Reggio renuncia a seguir unha soa lifia e dividea en duas vertentes:
aquela na que explora os espazos en grandes planos que usan a cidade
como paisaxe e aquela na que baixa ao nivel do humano para ver a vida
dentro desas cidades. Estas duas vertentes tamén se enfrontan na sta
velocidade, xa que se ben nos grandes planos xerais que focalizan a pai-
saxe urbana tende 4 rapidez, observando os vehiculos e incluso aceleran-
do o que vemos xogando de novo con efectos de time-lapse, nos planos
centrados no humano non s6 se nos achega 4 escala espacial dos e das
habitantes, senén tamén 4 escala temporal. Todo iso faino pretendendo
despersonalizar e tratando cada elemento como parte do mesmo todo.
En ninglin momento se nos explica de onde sae cada plano, e a narrativa
soamente flde, seguindo o ritmo marcado pola musica de Phillip Glass.

Asi, a través desta exposicion comparativa que nés acabamos por
aceptar e interiorizar como publico, a racionalidade deste primeiro fil-
me da triloxia estd nunha visién posthumanista centrada en como a fu-
xida do natural acaba por eliminar os xestos tradicionais da vida huma-
na en beneficio dunha despersonalizacion das habitantes que, porén,
seguimos a conseguir organizarnos dentro deses espazos a priori contra-
rios 4 nosa existencia como animais. Non debemos ver, ainda asi, que
considere o mundo urbano como algo desordenado ou negativo, e des-
de logo evita todo posibel discurso social. De feito, unha das principais
funciéns que destacan da visién dos planos paisaxisticos das urbes é
unha enorme beleza na que as luces dos vehiculos viaxan polas estradas
nunha sorte de ballet nocturno que aparenta precision milimétrica nos
seus movementos. As dudas ideas sobre a vision do espazo urbano s6 se
atopan nun fragmento no que a cdmara, apostada no asento traseiro
dun coche, amosa as luces da vila pasando a toda velocidade ao noso
redor nunha nova demostracion técnica da fotografia de Fricke.

Esta lifa estilistica s6 atoparia un eco relativo na seguinte parte da
saga. Se ben debemos reconiecer que Powagqatsi segue coa mesma idea

de montaxe baseada nos ritmos da musica de Glass procurando unha
exploracion preciosista daquilo que amosa, escapa da reflexion entre
natureza e ser humano dun xeito tan marcado para achegarnos 4 forma
de vida en zonas deprimidas de Brasil, India ou Pert. Tal e como expén
Solis (2012), «Powagqatsi disecciona quirtirgicamente el erréneo y pe-
tulante eurocentrismo; aunado al mismo, presenta de forma bellamen-
te desgarradora la explotacion infantil y comunitaria». Porén, si é certo
que existe unha relacién entre natureza, industrializacion, explotacion
de recursos do terceiro mundo e consecuencias na forma de vida local,
e seguindo a andlise de Solis (2012), «nos invita a repensar la ciudad
como representante opuesto del orden de la naturaleza, pensar la ciu-
dad como unidad diversa de credos, economias, etnias...».

De todos os xeitos, na sda fuxida cara 4 contemplacién antropoléxi-
ca das formas de vida das habitantes das zonas deprimidas, Powagqatsi
serve como secuela que precisa da primeira entrega para conseguir o
seu significado plenamente. Se comprendemos a mensaxe sobre a hu-
manidade que transforma e se aproveita da natureza que a rodea que se
nos presentaba na primeira das entregas, nesta segunda fai un xiro no
cal o ser humano explota o ser humano e xa non se aproveita dos recur-
sos inmediatamente disponibeis, senén que a través da globalizacion do
mercado e da economia remata por estabelecer unha destrucion do me-
dio ambiente e das culturas do outro lado do planeta. Deste xeito, o pe-
rigo derivado da industria que na primeira entrega era inmediato e pe-
chado —ainda que xa o podiamos comprender como algo inherente a
toda a forma de vida da sociedade occidental—, agora entendémolo
coma un perigo global.

Non deixa de ser paradoxal, se nos centramos na nosa perspectiva
inmediata e analizamos o cambio vivido na sociedade galega nas ulti-
mas décadas, que tal e como destaca Lopez Iglesias (2019: 4) sexa posi-
bel ver «unha aceleracién de dous procesos que vinan de atrés, desde
mediados do século xx: a regresién demografica da maioria das comar-
cas rurais e simultaneamente a sda progresiva desagrarizacion». Unha
fuga do rural que choca, ademais, co aumento produtivo que a tecnifi-
cacion das tarefas do campo produciu na industria agropecuaria, dei-

xando este aumento de beneficio en menos mans. E dicir, tal e como
parece sinalar o texto filmico de Reggio, a explotacion da natureza tecni-
ficase, e a consecuencia é unha maior separacion entre a especie explo-
tadora (nés) e dito entorno natural. As metrépoles ganan presenza, hu-
mana e econémica, mentres que as comunidades rurais desaparecen.
Indonos xa até a terceira das peliculas, Nagoyqatsi, debemos asumir
a distancia tecnoldxica que existe entre 1988 e 2002. Dun momento no
cal a informdtica estaba chegando aos fogares e pequenas empresas e
ainda non tiiamos moi claro até onde podia chegar, pasabamos a un
presente no cal internet era algo asumido, unha porcentaxe alta de fa-
milias de occidente tifian polo menos un terminal na casa e a telefonia
mobil xa era unha realidade, ainda que estivese lonxe do que chegaria a
supor poucos anos despois en canto 4 transformacién do noso xeito de
achegarnos ao mundo. Isto inflie en que esta terceira entrega empre-
gue unha vision moito mdis centrada no tecnoléxico, na relacién entre
o ser humano e a cultura e tente razoar sobre o papel do humano dentro
do maremdagnum medidtico e mediatizado ao que se enfronta no dia a
dia. Tal e como sinala Bonotto (2010: 107), a celebracién do ritualistico
e da unién do home coa natureza de Powaqquatsi «salta desse universo
orginico, do vivo, do heterogéneo, e vem agora para uma dimensio
mais técnica, distanciada, processada, padronizada». Deste xeito, reco-
lle desde a primeira entrega a idea de utilizacion de videos de arquivo e
lévaa até o extremo, mesturando imaxes sacadas da televisién con ima-
xes producidas con ordenador e con mdquinas especializadas, deixando
mais de lado a revision sobre a vida humana con respecto 4 natureza ex-
traurbana pero reflexionando na propia vision da humanidade na exis-
tencia artificial creada. A partir desta idea, esta terceira entrega afdsta-
se en gran medida do preciosismo de entregas anteriores, e repensa
planos xa existentes neles para alteralos e facernos comprender un
mundo centrado na stia propia representacion, aparentando sinalar o
mesmo que se desprendia do pensamento de Debray (1992/1994) cando
dicfa que «una videosfera omnipresente tendrfa el cinismo por virtud,
el conformismo por fuerza y por horizonte un nihilismo consumado».

A PERSPECTIVA ECOLOXICA POSTHUMANISTA DE «QATSI»

Polo que comentamos até agora, é evidente que o principal obxectivo
subtextual da obra de Reggio é o ser humano. Mais, como pofien de
manifesto as imaxes que amosa en Koyaanisqatsi, non o deixa 4 marxe
do contorno natural, senén que o expén como parte dese contorno, e
incluso fai ver como a capacidade de construcién e de organizacion da
nosa especie remata por ser un problema ao modificar totalmente a pai-
saxe, convertendo as montafias en rafiaceos tras os que rematan por
agocharse o sol e a lta. Iso si, escapa dunha exposicion diferenciada en-
tre ambos espazos, permitindonos decidir se queremos ver unha orde
maior nun espazo ou no outro, asumindo a mesma tese que Pepperell
(2005: en lifa) idea no seu Manifesto Posthumanista ao dicir que

Nature is neither essentially ordered or disordered. What we perceive as re-
gular, patterned information we classify as order; what we perceive as
irregular, unpatterned information we classify as disorder. The appearan-
ce of order and disorder implies more about the way in which we process
information than the intrinsic presence of order or disorder in nature.

Para esta comprension do mundo en relacién ao acto espectatorial
¢ esencial o xeito narrativo escollido, afastdndose da palabra falada ou
escrita e deixando que soamente sexan os elementos cinéticos e musi-
cais os que sirvan de gufa para que nos fagamos unha idea do que se
nos quere contar. Este xeito de achegarse 4 narracion audiovisual é, con
todo, un impedimento para escoller unha interpretacion univoca dos
filmes. A maneira de entrar no que se nos presenta depende, unica-
mente, da bagaxe que tefamos como publico e da nosa predisposicion
a deixarnos levar pola experimentacién que Reggio nos propén. Con
todo, desde a perspectiva que nés tomamos para esta investigacion ten-
tamos descifrar as l6xicas en relacién 4 visién ecoloxista que podemos
apreciar na triloxfa.

A visi6n principal desde a que podemos comprender a proposta do
de Nova Orleédns é aquela do posthumanismo. Tal e como describe Va-

lera (2014: 483), «posthumanism, therefore, represents the vertex of a
parabola that began well before the modern age, to which man is no-
thing other than merely one of the living creatures that inhabit the
Earth». Reggio expén a nosa unicidade como especie fronte 4 magnifi-
cencia do planeta e obriga, nese contraste, a repensar a nosa figura
como parte do ecosistema existente. Podemos considerar, do mesmo
xeito, que nos filmes, en conxunto, permitesenos chegar a comprender
que a nosa necesidade é a de organizarnos a través da tecnoloxia (que
prima en Naqoyqatsi) para comprender as diferentes vias culturais, idio-
sincrdticas e de relacion co ambiente (como se observa en Powagqatsi)
para que a distancia entre natureza e espazo humano non se destraa, tal
e como xa vimos dicindo que se remarca profundamente en Koyaanis-
qgatsi. Do mesmo xeito, e facendo caso novamente dos estudos de Vale-
ra (2014: 484), «the culmination of a complete posthumanism (like that
of a fulfilled ecology), is, indeed, the adaptation of common conscious-
ness to the Superorganism/Gaia, the pouring out of oneself and the
cancellation of one’s own ego».

Partindo desta visién do humano e a natureza como entes indivisi-
beis, non debemos deixar de lado a escolla de Reggio para o nome dos
seus filmes a partir da linguaxe do pobo Hopi. Tal e como estabelece
Lippens (2019: 721), as crenzas e mitoloxias que son a base da organiza-
cién social do pobo Hopi afondan nunha visién global baseada no equi-
librio e deste xeito os seus chamans senten a interdependencia entre
todas as formas vivas da terra «through the “breath” that flows in from
above, and through the physical contact with the sheer earth». Deste
xeito, a escolla da sta lingua para titular os filmes non parece azarosa,
senén todo un principio de unién entre as posturas que toma respecto
4 vida humana no planeta Terra e a visién conservacionista que acaba
por ser o eixe de pensamento basico dos hopi na sua existencia desde
os tempos nos que, segundo as stias propias lendas, chegaron a este
«cuarto mundo» despois de que fosen expulsados dos tres primeiros
polo cardcter vicioso do ser humano.

Daquela, a través do triptico que conforman os filmes, debemos en-
tender que Reggio non pon o foco sobre ningtin problema ecoléxico ur-

xente, senén mdis ben sobre a figura humana en relacién 4 nosa presen-
za no mundo. Perfila unha idea que deixa a unha interpretacién moi
libre, pero na cal pon de manifesto que o contorno sobre o que nos mo-
vemos precisa que a tecnoloxia e o seu avance sexan coherentes coa
propia evolucién humana, pero ainda mdis coa evolucién do planeta. A
realidade que existe ao noso redor vai ser modificada coa nosa presenza,
do mesmo xeito que é modificada por si mesma, mais en lugar dunha
explotacién absoluta dela, separdindonos en mundos tan contrastados
como son eses desertos e esas cidades da primeira entrega, podemos, e
debemos, empregar a tecnoloxia, obsesion principal da terceira pelicu-
la, para atopar un xeito de vida comtin e mdis balanceado co noso con-
torno, recollendo ideas de tempos inmemoriais.

Se facemos novamente un achegamento ao modelo imperante na
Galiza e en Portugal respecto a un problema urxente e inmediato que
marcou fondamente a realidade ecoldxica das dltimas décadas atopa-
mos, tal e como sinalan autores como Balsa Barreiro (2012) ou Camargo
e Pimenta de Castro (2018), que a producién de madeira de eucalipto e
pifieiro de xeito masivo como se implementou dende a segunda metade
do século xx foi non s6 un problema que afectou 4 modificacion pai-
saxistica e 4 perda de biodiversidade, senén un dos principais proble-
mas dos que se derivaron as vagas de incendios de 2006 e 2017 respec-
tivamente. E dicir, que os cambios producidos polo ser humano, lonxe
de mellorar ou integrarse co entorno, foron perigosos e danosos para o
mesmo. Un cambio que, ademais, naceu como unha introducién pro-
gresiva de especies cunha rendibilidade alta a curto prazo pero que féra
da nosa capacidade de visualizacién temporal —algo no que afonda,
como xa dixemos, a loxica dende a que narra Reggio na sta triloxia—
foron ganando terreo 4s especies autéctonas converténdose na orixe de
vagas de lume e na perda de calidade produtiva dos terreos.

Os xeitos narrativos escollidos, 4 marxe de afastarse de darnos unha
mensaxe univoca e buscar un certo ton criptico a través das poéticas do
movemento, tamén axudan na posibel comprensién dos cambios que
sofre a natureza e a vida humana. Tal e como expresa Varner (2017),
«the ecological and posthuman effects of its time-lapse aesthetics ab-

solutely concern the relationship between humans, machines and the
environment». O que fai Reggio a través da mirada afastada do que un
ser humano pode apreciar na sta concepcién do tempo que nos ofrece
é converter o que ocorre na visién dunha mdquina permitindo crear,
asf, unha anédlise moito mdis precisa do que estd a ocorrer en longos pe-
riodos de tempo. Seguindo coa andlise de Varner, «the film’s ability to
give mechanical eyes to a human viewer by transforming boredom into
patience marks what I will call mechanical, nonhuman vision». De fei-
to, o uso do time-lapse para ver evoluciéns de movementos en tempos
que o ollo humano é incapaz de percibir xa fora adiantado en certo xei-
to por Charles Darwin e o seu fillo Francis para comprender o move-
mento das plantas até o punto de que «the Darwins'engagement with
time-lapse did establish a spectrum of possibilities ranging from provi-
ding scientific data to furnishing aesthetic novelties that practitioners
of time-lapse imaging would elaborate and refine thereafter» (Gaycken
2012: 56).

Isto lévanos, ademais, a pensamentos semellantes aos que estrutura
Olson (2003: 318-334) cando fala sobre os corpos e a persistencia mate-
rial deles en relacion 4 identidade, asumindo que ainda que perdamos
a unioén entre ente presente e ente pensante e adoptemos novas capa-
cidades de percepcién grazas 4 tecnoloxia, a nosa presenza material
como animais humanos segue a poder asumirse como unha necesidade
en relacion 4 nosa identidade. O feito de que a nova visién do mundo
que nos expon a tecnoloxia a través do time-lapse nos permita apreciar
mellor determinados patréns de movemento non deixa de situarse lon-
xe do que comprendemos debido 4 escala temporal na que nos vemos
na obriga de percibir o mundo que nos rodea.

Con iso, seguindo as teses posthumanistas a un nivel mdis puro e
xurdindo desa unién natureza-persoa-maquina que representa a trilo-
xfa, como espectadores e espectadoras chegamos a apreciar e sentir o
dano, comparando realidades afastadas entre si, tempos imposibeis de
ver e artellando, de todo isto, unha comprension do noso planeta case
deictica, desde a que s6 podemos sacar en conclusion que, como parte
do todo, temos a opcién de continuar no mesmo camifo ou tentar re-

medialo. Non en van, tal e como sinalaba Cubitt (2012: 280), «data vi-
sualization, embracing cartography, numbers, graphics, and simulation,
is integral to the discourse of climate change», posto que «global events
like climate change do not occur in humanly perceptible scales or time-
frames». Mais sen centrar o seu discurso no cambio climatico —posto
que ainda era un tema apenas explorado e desde logo nada candente en
1982, cando Reggio estrea a primeira entrega das Qatsi—, xa deixaba al-
biscar que moito do problema derivado do consumo excesivo de recur-
sos e de emisién de CO, rematarfa por provocar cambios irrepardbeis
no noso planeta.

A PEGADA DE «QATSI»

Xa falamos ao comezo deste artigo sobre a repercusion que a triloxia
Qatsi, e principalmente a primeira das entregas, tivo dentro da cultura
popular, chegando a ver homenaxes en diferentes medios. Mais o seu
legado chega moito mais ald. Desde que naquel 1982 os time-lapses que
nos presentaba Koyaanisqatsi sorprenderan ao publico (ainda sen tratar-
se dunha técnica nova, xa que podemos rastrexar a stia existencia até os
albores do cinema), o emprego destes volveuse xa non s6 habitual, se-
nén un clixé que podemos apreciar en multitude de documentais e,
madis ainda, en produtos publicitarios ou incluso en imaxes de recheo
que podemos mercar en arquivos. De af é de onde nace a curtametraxe
xa citada Koyaanistocksi montada por Jesse England en 2016 e, de feito,
xa en 2006, cando ainda estabamos comezando a era na que coa demo-
cratizacion dos medios de filmacién coa que case calquera pode facer
un time-lapse e modificar asi a realidade filmada, Lavery (2006: 7) via
que «in the course of its history, time-lapse photography, once thought
of as a window on the momentousness of nature, once poetic, has lost
its “otherworldliness”™—become prosaic».

Porén, onde mdis podemos apreciar a influencia da triloxia no mun-
do do cinema ¢, curiosamente, na carreira posterior do director de foto-
graffa da primeira das entregas, Ron Fricke. Asi, a partir das mesmas

premisas estéticas coas que nacera Koyaanisqatsi, Fricke dirixiria Chro-
nos en 1985, Baraka en 1992 e Samsara en 2011, facendo unha sorte de
triloxia que responde ds obras de Reggio en termos estilisticos seme-
llantes, mais cunha profundidade narrativa diferente.

Destas tres obras dirixidas por Fricke, a madis achegada 4 lectura final
que estamos a facer aqui sobre os filmes englobados dentro da triloxia
Qutsi serfa Baraka. Recollendo, como dicimos, a mesma lifia estética ba-
seada en narrativa sen didlogos e mostra de planos preciosistas, time-lap-
ses e enfrontamento entre humanidade e natureza, preséntase coma un
documental antropoldxico que segue a mesma senda posthumanista que
podiamos ler en Koyaanisqatsi e Powagqatsi ao enfrontar a vida en comu-
nidades tradicionais e a sda relacién coa natureza e coa vida urbana ao
tempo que respecto 4 capacidade fagocitadora de todo o que rodea a
urbe. Con todo, parece deixar de lado a procura tecnoléxica que despois
poderiamos entender en Naqgoyqatsi, e nin sequera € algo que Fricke re-
colla para a sta posterior Samsara, senén que nese caso fai unha sorte de
actualizacion do exposto en Powagqatsi virando a cara na direccién da
andlise estética dos preceptos ritualisticos das relixions do mundo.

[so si, seguindo coa mesma mirada que estamos a adoptar en toda a
analise, a preocupacion de Fricke sobre a sociedade e a vision antropo-
léxica, especialmente en Baraka, remata por dar un aire moito mais pe-
simista sobre a posibilidade de supervivencia no contacto mutuo entre
os humanos ao revisitar os horrores e xenocidios do século xx. De todos
os xeitos, aceptamos totalmente que tanto en Chronos como en Baraka
como en Samsara as semellanzas con Koyaanisqatsi son notébeis, xa non
no propio traballo de Fricke, que de feito era, como xa dixemos, monta-
dor e director de fotograffa na primeira das obras mencionadas dirixidas
por Reggio, senén tamén na vision posthumanistica explicitando unha
preocupacién pola relacion entre a humanidade no mundo moderno e
a natureza. Se ben quizais abandone a posibilidade de profundidade fi-
loséfica para dar preferencia 4 perspectiva puramente estética, obser-
vando un traballo totalmente obsesionado co aspecto formal.

Non rematarfan aqui as influencias posteriores que podemos ver no
cinema desde a triloxia Qatsi, mais si as mdis directas. Con todo, pode-

riamos atopar semellanzas no ton que autores relativamente comerciais
coma Terrence Malick dan a pasaxes dos seus filmes posteriores (sirva
coma exemplo Tree of Life [2011]) como en documentais sobre medio
ambiente entre os que podemos citar Green (Patrick Rouxel, 2010) —tal
e como analiza Sullivan (2016: 756-758)— ou obras con certo ton experi-
mental como ;Vivan las Antipodas! (Viktor Kossakovsky, 2011). Tamén,
se quedamos no panorama galego, podemos ver semellanzas en filmes
coma os de Lois Patifio no seu gusto experimental pola contemplacién
(ainda que cunha perspectiva no ton temporal totalmente diverxente),
do que Amago (2018: 93) destaca que o senso de intimidade do seu cine-
ma responde ds «acoustic structures that enmesh the spectator within a
trance-like aural repetition, while the director’s sense of “immensity” is
derived from a factor of a scale of incommensurability between human
objects and natural environments». Non parece casual o feito de que to-
dos eles sexan filmes nos que, tras o seu visionado e andlise, sexa inevi-
tabel que xurda a reflexién sobre a preocupacién polo mundo e pola pre-
senza do ser humano nel, asi como da nosa propia deriva como especie.

CONCLUSION

Cando en 1982 via a luz Koyaanisqatsi non s6 quedaba plasmado na retina
do seu publico un documental innovador obsesionado pola técnica filmica
e que lles levara aos seus responsdbeis varios anos de traballo escollendo
planos, filmando time-lapses e experimentando coa forma. Tamén se le-
vaba ao cinema unha obra que, sen unha soa lifa de texto pero cunha den-
sfsima narrativa visual, obrigaba a estabelecer unha reflexion sobre os
cambios que a sociedade deberia levar a cabo para poder seguir a existir
como especie dentro do planeta Terra. Estabelecia isto desde unha pers-
pectiva fundamentalmente posthumanista, como explicamos ao longo
deste artigo, e de feito completaba o pensamento a través dos outros dous
filmes da triloxia aqui tratados, Powagqatsi e Nagoyqgatsi, recollendo a idea
inicial de Koyaanisqatsi e levindoa a unha reflexion mdis profunda sobre
os cambios que a especie humana sufrirfa nas décadas da fin do século xx.

Porén, a comprensién posthumanista do texto filmico é unha das
moitas que podemos facer. Precisamente a stia falta de texto escrito ou
falado lévanos a un baleiro de direccién concreta naquilo que debemos
comprender sobre o que se nos estd a amosar. Mais unha revision da
estrutura do filme, e mdis importante ainda, da estrutura da triloxia se
a concretamos como unha sorte de obra estendida ao longo de case tres
décadas de traballo, fai que sexa dificil deixar de lado a revisién da 16xi-
ca que estabelece Reggio ao amosar o ser humano como un animal que
establece relacions excesivamente destrutivas comparando o contorno
medioambiental, a vida na cidade, a vida en zonas en vias de desenvol-
vemento e a velocidade do avance tecnoléxico que consome a vida da
sociedade contempordnea nunha sorte de aceleracionismo produtivo
que, ainda ddas décadas despois da estrea da tltima das peliculas da
triloxfa, segue a presentarse coma un problema ao que precisamos ato-
par solucién como especie antes de que sexa demasiado tarde.

E doado, de feito, ver un reflexo destes problemas en lugares indus-
trial e economicamente afastados da Europa continental e esquecidos
polas stas politicas econémicas como son Galiza ou Portugal, onde os
cambios producidos a través da modernizacién levaron, en moitas oca-
siéns, a perdas irreparabeis das formas de vida tradicionais. Isto, que
ten moito que ver coas perspectivas que Reggio manifestaba en Powa-
qqatsi, fai que as industrias agrarias perdan presenza a nivel social malia
aumentar a stia producién mentres a poboacion das cidades aumenta
de xeito desproporcionado ou que as paisaxes sexan explotadas por in-
dustrias como a da madeira en pos dun beneficio econémico malia da-
nar a biodiversidade local, esquecendo as sinerxias precisas entre a hu-
manidade e a natureza. Unha l6xica doadamente visible se facemos
unha reflexiéon numérica e contrastando datos e memoria ao longo das
tltimas décadas pero que, sen ter a capacidade de vision durante exten-
sos periodos de tempo que se nos ensina desde a perspectiva tomada na
triloxia, poden parecer movementos case naturais e incluso pausados.

A importancia das teses que se poden extraer dos filmes e a forza da
stia innovacion narrativa foron tales que non s6 marcaron a carreira
completa do director Godfrey Reggio e do director de fotografia Ron

Fricke, que repetirian a mesma férmula en varios filmes posteriores de
maneira paralela, sen6n que influirian incluso na léxica da narrativa do-
cumental, e mais especificamente de obras que retomaban a mesma
lina de preocupacién pola figura humana como parte do todo que é o
noso planeta. Desde aquel 1982 son moitos os exemplos de como o xei-
to de analizar o contorno a través das alteracions temporais desde mais
ald da escala humana permite unha comprensién moito mdis precisa da
nosa influencia noutras formas de vida e, desde esa léxica, podemos
achegarnos a repensar a maneira de organizar a nosa sociedade para po-
der reducir o impacto medioambiental.

